


2 Kor 3:18
En terwyl ons almal met onbedekte gesig
soos in ‘n spieël die heerlikheid van die Here
aanskou, word ons van gedaante verander na
dieselfde beeld, van heerlikheid tot
heerlikheid, as deur die Here wat die Gees is.



2 Kor 7

Terwyl ons dan hierdie beloftes het,
geliefdes, laat ons ons van alle besoedeling
van die vlees en die gees reinig, en laat ons
die heiligmaking in die vrees van God
volbring.



Rom 6:19

Ek spreek menslikerwys ter wille van die
swakheid van julle vlees; want net soos julle
jul lede diensbaar gestel het aan die
onreinheid en wetteloosheid om wetteloos te
wees, so moet julle nou jul lede diensbaar
stel aan die geregtigheid tot heiligmaking.



Rom 12:1-2
Ek vermaan julle dan, broeders, by die
ontferminge van God, dat julle jul liggame
stel as ‘n lewende, heilige en aan God
welgevallige offer dit is julle redelike
godsdiens. 2 En word nie aan hierdie wêreld
gelykvormig nie, maar word verander deur
die vernuwing van julle gemoed, sodat julle
kan beproef wat die goeie en welgevallige en
volmaakte wil van God is.



2 Ti 2:20 -21
Maar in ‘n groot huis is daar nie alleen
voorwerpe van goud en silwer nie, maar ook
van hout en erdewerk; en sommige tot eer,
maar ander tot oneer. 21 As iemand hom dus
hiervan deeglik reinig, sal hy ‘n voorwerp tot
eer wees, geheilig en bruikbaar vir die Here,
toeberei vir elke goeie werk.



Gal 5
22 Maar die vrug van die Gees is liefde, blydskap,
vrede, lankmoedigheid, vriendelikheid, goedheid,
getrouheid, sagmoedigheid,
selfbeheersing. 23 Teen sulke dinge is die wet
nie. 24 Maar die wat aan Christus behoort, het
die vlees met sy hartstogte en begeerlikhede
gekruisig. 25 As ons deur die Gees lewe, laat ons
ook deur die Gees wandel. 26 Laat ons nie word
soekers van ydele eer wat mekaar uittart en
mekaar beny nie.



Rom 8:29
Want die wat Hy vantevore geken het, dié het
Hy ook vantevore verordineer om
gelykvormig te wees aan die beeld van sy
Seun, sodat Hy die eersgeborene kan wees
onder baie broeders;



James 4:6
Maar Hy gee groter genade; daarom sê Hy: God
weerstaan die hoogmoediges, maar aan die
nederiges gee Hy genade.
1 Pet 5:5
Net so moet julle, jongeres, aan die oueres
onderdanig wees; en wees almal met ootmoed
bekleed in onderdanigheid aan mekaar, want God
weerstaan die hoogmoediges, maar aan die
nederiges gee Hy genade.

